
Қазақстанға оралған этникалық қазақтардың мәдени

бейімделу мәселесі

Қазақстан Республикасы өзінің тәуелсіздігін жариялағаннан бері этникалық қазақтардың тарихи отанына оралуын қолдайтын саясат жүргізіп келеді. Оны заңды тұрғыда да бекітіп, бағдарлама қабылдаған. Алғаш рет 1992 жылы 26 маусымда қабылданған, 1997 жылы 13 желтоқсанда, 2002 жылдың 27 наурызында және 2011 жылдың 22 шілдесінде бекітілген заңдар осы саясатты жүзеге асырудағы басты құжаттар болып табылады. 

Тарихи кезеңдерде өз отанынан тыс кеткен этникалық қазақтардың елге оралуын ұлттық бірегейлікті қалыптастыру және демографиялық ахаулды көтеру мен рухани құндылықтардың жаңғырыуына қосар үлесі орасан. Әрине, этникалық қазақтардың жергілікті тұрмыс пен ортаға беімделуінде олардың шыққан елі мен жаңа қоныс тепкен аудандары басты шарт болып табылатынын ескеру қажет. Қазақстанға оралған репатрианттардың 60 % - Алматы, Жамбыл, Оңтүстік –Қазақстан және Манғыстау обылстарында шоғырланған. Әрине бұл жағдай үкімет тарапынан демографиялық және еңбекпен қамтамасыз ету мәселелерін шешуде кедергісін туғызды. Соңғы қабылданған(жоғарыда көрсетілген) заңға сәйкес солтүстік облыстарға орналасқан этникалық қазақтарға бекітілген жәрдем ақының үстіне 2,4 есе қосымша оңүстікпен салыстырғанда артық төлеу қарастырылған[1]. 

Отанына оралған этникалық қазақтар мәдени, тұрмыстық, әлеуметтік және экономикалық  жергілікті бейімделу үрдісінен өтеді. Оның ішінде басты мәселе бұл әрине мәдени бейімделу. Осыған орай соңғы заңда адаптация және интеграция орталықтарында қолдау қызметі қарастырылған. Қазақстан бойынша 4 орталық: Қарағанды, Маңғыстауда, Оңтүстік Қазақстан облыстарында екеуі жұмыс жасауда. 2009-2011 жылдар аралығнда «Нұрлы көш» бағдарламасы аясында этникалық қазақтардың отанына оралуының басты тұжырымдарын жүзеге асырды. 

Қазіргі күндегі басты мәселенің бірі қазақ ұлттық бірегейлік мәселесі. Қазақ қоағмында баспа беттерінде интернет ресурстарында елге оралған қандастарымыз туралы көзқарастар түрлі сипатта. Әрине бір қазақтың өзінің діліндегі түрлілік кеңестік идеологияның салдары десек те, тәуелсіз ел болғалы алаш елінің ұлттық санасындағы ортақтықты таба алмай келеміз. Отанынын,  елін аңсап келегн оралмандар мәдени беімделу үрдісінде көптеген келеңсіздіктердің басын шалды. Кеңес үкіметі ыдыраған соң отынына оралған немістер де жергелекті халықпен сіңісуі ұзақ жылдарды алғанымен, олардың соңғы туылып өскен ұрпақтары қазір 20 жасқа келіп, байырғы кезден тұрып келе жатқан немістерден ешқандай оқшауланбайды. Көп жағдайды оралмандардың беімделуіне кедергі жасайтын жұмыссыздық, әлеуметтік жағдайлар деп қарастырады. Мұны басты себеп ретінде қарастырудан бұрын, жұмыспен толық қамтамасыздандырылған Германияның этникалық немістерінің бейімделу мәселесі туралы тоқталып өткен жөн.   Бремен, Дортмунд, Келн, Дюссельдорф қалаларында тұратын Қазақстанның облыстарынан көшкен этникалық немістердің берген сұхбаттары сүйенетін болсақ олар үшін басты кедергі мәдени адаптация болған.
Германия ең ірі орыс тілді контингентті құрайтын Батыс Европа мемлекеті. Оның ішінде КСРО-дан шыққандардың жалпы саны: 4,5 млн құрайды. Олардың ішінде этникалық немістер – 3 млн(басым бөлігі Ресей және Қазақстаннан). Осыған байланысты Германия билігі үшін саяси және әлеуметтік тұрғыда мигранттардың интеграция мәселесі болып табылады. Репатрианттардың адаптациясы міндетті түрде жасына байланысты, жасы үлкендерінің неміс тілін білмеуі үлкен кедергі болғандығына ерекше атап өткен жөн. Дәстүрлі неміс қауымына сіңіп кетуінде, олардың менталитетінің өзгешілігі ықпалын тигізген, сондықтан ол ұзаққа созылған үдеріс болды. Сонымен қатар жоғары және кәсіби білімінің болмауы, олардың арасында жұмысшы мамандықтардың иелерінің көп болуы тағы бір маңызды себеп ретінде айтылады. Қалай дегенмен алғашқы жылдары келген этникалық немістердің тілді білмеуі басты бейімделудегі кедергі болса, қазір олардың ұрпақтары өздерін тұрғылықты немістер ретінде санайды. Германиядағы қазақ жерінен кеткен орта жастағы, оның ішінде 40-қа дейінгі жас мөлшеріндегілер өздерінің туып-өскен жерін, қала-мекендерін сағынышпен еске алады. Әрине жоғарыда айтылған қала маңдарында тұратын дәстүрлі неміс қауымдастығы бұрын КСРО-дан келген немістерге айыптаушы көзқарасты ұстанатыны талқыланды.
ФРГ үкіметі тарапынан оларға барлық жәрдем көрсетіледі. Ең алдымен медициналық қызмет көрсету, сақтандыру куәлігінсіз мүмкін емес, сондықтан әуелі әлеуметтік қолдау құжаттары беріледі. Репатрианттарға үймен және жиһаз ұсынылады.  Мемлекет бюджетінен жылына екі рет киім алуға  жәрдем ақы бөлінеді. Сонымен қатар мемлекет репатрианттардың тіл  мен кәсіби курстарды оқуға мүдделі болғандықтан, оған қаражат бөлінеді. Адаптациялық орталықтар және этникалық немістердің шыққан жеріне қарай «жерлестер» сияқты өз қауымдастығы бар. Олардың көпшілігі католиктік дінде және өздерін саяси, әлеуметтік-экономикалық және мәдени өмірде белсенді ұстайды. 

Қазақстанға оралған қазақтардың жиі талқылайтын тақырыптарының бірі «оралман» термині. Бұл термин  үкімет қабылдаған «көші-қон»  заңында берілген құқытық-мәртебелік анықтама ретінде қарасытыру қажеттігін Қуаныш Біләл мақаласында ерекше талдаған[2]. Оралман дегеніміз - Қазақстан Республикасы егемендік алған кезде оның жұмысқа орналасуға, біліктілікті арттыруға, шегінен тыс жерлерде тұрақты тұрмаған және Қазақстанға тұрақты тұру мақсатында келген ұлты қазақ шетелдіктер немесе азаматтығы жоқ адамдар. 
Оралман мәртебесін алған тұлға Қазақстан Республикасында кең спекторлы жеңілдіктерге ие болады[3].
Ондай жеңілдік түрлері мыналар:
· жаңа мамандық алуға көмектесу; 

· мемлекеттік және орыс тілдерін меңгеруге жағдай жасау; 

· Қазақстан Республикасы заңнамасына сәйкес Қарулы күштер қатары қызметінен босату; 

· орта кәсіби және жоғары кәсіби білім ұйымдарына түсуге квота бөлу; 

· мектептер мен мектепке дейінгі мекемелерден орын қажет еткендерге орын алып беру; 

· зейнетақы мен жәрдемақы төлеу; 

· бұқаралық саяси репрессия құрбандары үшін өтемақы алатындар қатарындағы азаматтардың хұқын жаңғырту; 

· Қазақстан Республикасына кіру үшін берілетін визаға консулдық жинақтан босату; 

· заңнамаға сәйкес кепілденге көлемдегі тегін медициналық көмек алу; 

· Қазақстан Республикасы азаматтарына қарастырылған мемлекеттік адрестік көмек көрсету; 

· кеден төлемдері мен салық төлемдерінсіз шекарадан өткізу; 

· тұрғылықты мекен-жайына тегін жету және мүлкін жеткізу (соның ішінде сиыр); 

· келген жерінен баспана алу мен бірреттік жәрдемақы төлеу үшін қаражат бөлу. 

Бұл термин ел ішінде талқыға түсіп жүр, одан қалса интернет ресурстарындағы форумдарда  елге оралған этникалық қазақтарға қатысты көзқарастар түрлі мазмұнда. Жоғары да атап өткендей неміс қоғамында да осы жағдайдың туындағанын атап өтуге болады. Әрине қазақтың ортақ бірегейлігі үшін келеңсіздік тудыратын мәселе.  Шетте жүріп, еліме жетіп арман-тілегім орындалады деген үкілі үміт артқан  қазақтың мұнда келіп көрген жағдайына түсінушілкпен қарау қажет. Содан болар шекара аысп келген қазақтардың қаламынан туған жырлардың мәні ерекше. Оның әр сөзі мен жолы елге деген сағыныш пен абыройға толы. Осыған орай танымал ақын Алмас Ахметбекұлының шығармашылығынан  «Біз кімбіз» атты өлеңін беруді жөн санап отырмыз[4]:
БІЗ КІМБІЗ?!
Ағайын, «кімсің »деме,
оралманбыз.

Үйірінен адасқан тай секілді

бір  ақмылтық боранда жоғалғанбыз.

Көкірегі тіреліп көк найзаға

мал мен жаннан мың мәрте тоңалғанбыз. 

Ағайын, «кімсің »десең,

қызыл қанбыз.

Иілмеген бастарын қылыш кесіп,

руымен у ішіп қырылғанбыз.

Бір қайырылып соғатын күнді күтіп,

түйе құлап, жүк ауып, шұбырғанбыз. 
Ағайын, «кімсің»  деме,

ақтабанбыз.

Ері мылтық, қатыны бесік алып,

Фамир, Алтай, Әлпіні таптағанбыз.

Туған жердің бір шымшым топырағын

алтын сандық түбінде сақтағанбыз. 

Ағайын, «кімсің» десең,

Қара орманбыз.

Ұстараның жүзіндей бұл дүниеден

мың түңіліп, мың мәрте оңалғанбыз.

Қарғыбауға мойынын ұсынбаған

қабағына кек қатқан көкарланбыз. 

Ағайын, «кімсің »десең,

оралманбыз.

Көк туына тамызып көздің жасын,

сағынышын сарыққан мол арманбыз.

«Қазақстан, бір жаным садағаң» деп,

жас отанға жармаса оралғанбыз. 

Ағайын, «кімсің» десең,

Қара орманбыз.

Ағайын «кімсің» десең,

Көк арланбыз.

